
ᐅᒪᓯᓇᐦᐄᒉᐅᑲᒥᒄ ᐊᓐ ᐊᑐᐧᐋ 
ᐋᐸᒋᐦᐋᑲᓐ ᑳ ᓈᑕᒧᐧᐋᑦ ᐊᐧᐁᔫ 

ᐁᒌ ᐧᐊᓂᑑᑕᐧᐋᑲᓄᔨᒡ 

ᐁ ᓲᐦᒋᑳᐴᐦᐋᑲᓅᐧᑖᐤ ᑳᐧᐊᓂᑑᑕᐧᐋᑲᓅᐧᑖᐤ 
ᑲᔦ ᐊᓂᒌ ᐁᒌ ᔖᐳᔅᑲᐦᐧᑳᐤ ᐁᒌ 

ᐧᐊᓂᑑᑕᐧᐋᑲᓅᐧᑖᐤ

ᐊᐧᐁᓂᒌ ᓂᔮᓐ  
2007 ᑳ ᐄᒋᔥᑌᒡ ᐊᔅᒌᐅᒋᐦᑖᓱᓐ, ᐁᑯᑦ 
ᓃᔥᑕᒻ ᐊᑐᐧᐋ ᑎᐯᔨᐦᒋᒉᓰᓈᐦᒡ ᑳ ᐅᐦᒋ 
ᐃᐦᑕᑯᓂᔨᒡ ᐅᒪᓯᓇᐦᐄᒉᐅᑲᒥᒄ ᐊᓐ ᑳ 
ᐅᑎᓈᑲᓅᑦ ᒉ ᓂᑐᐦᑐᐧᐋᑦ ᐊᓂᔫᐦ ᐊᐧᐁᔫ 
ᐁᑳ ᑯᐃᔅᒄ ᐅᐦᒋ ᐃᐦᑑᑖᑯᔨᒡ ᒋᔐᐅᒋᒫᐤᐦ 
ᐧᐄ ᒫᒃ ᒌ ᒥᔮᑲᓅ ᐋᐸᑎᓱᐧᐃᓂᔫ ᒉᒌ 
ᓇᓈᑲᒋᐦᑖᑦ ᒉᔅᑎᓈᔥ ᒉᒌ ᐃᐦᑑᑕᒥᔨᒡ 
ᐊᑐᐧᐋ ᒋᔐᐅᒋᒫᐤ ᐊᓂᔫ ᒋᐹ 
ᐃᐦᑑᑕᒫᑰᒡ᙮  

ᐊᐧᐁᓐ ᒫᒃ ᐆ ᓈᑕᒫᒉᓲ ᑳ 
ᐄᑖᑲᓅᑦ ?  
ᐆ ᓈᑕᒫᒉᓲ ᐊᑐᐧᐋ ᑎᐯᔨᐦᒋᒉᓰᓈᐦᒡ 
ᒌ ᐅᐦᒋ ᐧᐃᔮᐸᒫᑲᓅ ᐧᐃᔭ ᑎᐹᓐ 
ᒉᒌ ᑲᓇᐧᐋᐸᐦᑕᐦᒃ ᑖᓐ ᐁ ᐃᔑ 
ᐁᑳ ᓀᐦᐁᔨᐦᑖᑲᓄᔨᒡ ᒉᐧᑳᔫ ᐁ 
ᐃᐦᑎᑦ ᒋᔐᐅᒋᒫᐤ ᐊᓂᔫ ᓇᓈᐦᑰ 
ᒋᔐᐅᒋᒫᐤ ᐧᐄᒋᐦᐄᐧᐁᐧᐃᓐᐦ ᐁ 
ᑲᓇᐧᐋᐸᐦᑖᑲᓅᐦᐧᑳᐤ᙮ ᐆ ᒫᒃ ᓈᑕᒫᒉᓲ 
ᒋᑲᒌ ᒥᔫᐸᔨᐦᑖᐤ ᐊᓂᑕ ᒉᐧᑳᔫ ᒫᒃ 
ᒋᑲᒌ ᐄᐧᑌᐤ ᒉᒌ ᐋᐦᒋᔥᑖᑲᓄᔨᐧᑳᐤ 
ᐧᐄᔓᐧᐁᐧᐃᓐᐦ, ᐧᐄᒋᐦᐄᐧᐁᐧᐃᓐᐦ ᒫᒃ ᑲᔦ 
ᐧᐄᔓᐧᐁᐅᓯᓇᐦᐄᑲᓐᐦ᙮  

ᐊᐧᐁᓐ ᐁ ᐊᑐᔅᑲᐧᐊᒋᐦᑦ  
ᒥᓯᐧᐁ ᐅᑕ ᑳᓇᑖ ᑳ ᐃᑖᑦ ᐊᐧᐁᓐ ᓂᑕᑐᔅᑲᐧᐋᓈᓐ ᐊᓂᒌ ᐄᓐ ᐁᒌᔑ ᐋᐦᑯᐦᐋᑲᓅᐧᑖᐤ, ᑳ 
ᒥᓯᒣᔨᐦᑕᒥᐦᐋᑲᓅᐧᑖᐤ ᒫᒃ ᔔᓕᔮᔫ ᐁᒌ ᐧᐊᓂᐦᑖᐧᑖᐤ ᐁᑳ ᑯᐃᔅᒄ ᐅᐦᒋ ᐃᐦᑑᑕᐧᐋᑲᓅᐧᑖᐤ, 
ᐅᑕᐦ ᑳᓇᑖ ᐅᔫ ᐁᒌ ᐃᔅᐸᔨᐧᑖᐤ ᒫᒃ ᐧᐄᐧᐄᑎᒫ᙮ ᓂᐧᐄᒋᐦᐋᓈᓐᐦ ᑲᔦ ᐅᐧᐄᒋᒫᑲᓂᐧᐋᐤᐦ, 
ᐅᐧᐋᐦᑯᒫᑲᓂᐧᐋᐤᐦ ᑲᔦ ᐅᑕᐧᐋᔒᒧᐧᐋᐤᐦ᙮ 

ᓂᐳᑯᔐᔨᒫᓂᒡ ᐊᐧᐁᓂᒌ ᒉᒌ ᐯᒋ  ᑲᐧᑫᒋᐦᒉᔨᒧᐧᑖᐤ ᒉᒄ ᑲᔅᒋᐦᐅᐧᐃᓐᐦ ᐁ ᐊᔮᑦ ᐊᐧᐁᓐ ᐁᑳ 
ᑯᐃᔅᒄ ᑳ ᐃᐦᑑᑕᐧᐋᑲᓅᑦ ᐅᑕᐦ ᑳᓇᑖ ᑳ ᐃᐦᑖᑦ᙮



ᐁ ᐃᐦᑎᔮᐦᒡ
ᐁ ᐃᐦᑑᑕᒫᐦᒡ ᓂᑕᑐᔅᒉᐧᐃᓂᓈᓐ ᐁᐅᐧᑰ ᓂᔥᑐᐃᒡ ᐁ ᐃᔑᓈᑯᐦᒡ ᐯᒦᐦᑲᒫᐦᒡ᙮

1.	 ᐁᐅᑰ ᐁ ᐃᔑ ᐧᐄᒋᐦᐊᒋᐦᐧᑖᐤ ᐊᐧᐁᓂᒌ ᐁᑳ ᑯᐃᔅᒄ ᐃᐦᑑᑕᐧᐋᑲᓅᐧᑖᐤ… 

•	 ᓂᓂᔥᑰᔑᐦᐋᓈᓂᒡ ᐁ ᐃᐦᑕᑯᓃᔨᒡ ᒉᐧᑳᔫ ᐁ ᐃᔑ ᐯᒋ ᑲᐧᑫᒋᐦᒉᔨᒧᐧᑖᐤ ᐊᓂᔫᐦ 
ᑲᔅᒋᐦᐅᐧᐃᓐᐦ ᐁ ᐊᔮᑦ ᐊᐧᐁᓐ ᐁᒌ ᐧᐊᓂᑑᑕᐧᐋᑲᓅᑦ ᐊᓂᑕ ᐊᑐᐧᐋ ᒋᔐᐅᒋᒫᐤ 
ᐧᐄᔓᐧᐁᐧᐃᓂᐦᒡ ᑳ ᐋᔨᒨᑌᔨᐧᑳᐤ, ᐊᓯᒡ ᐊᓂᑕᐦ ᑳᓇᑖ ᑳ ᐧᐊᓂᑑᑕᐧᐋᑲᓅᐧᑖᐤ 
ᐊᐧᐁᓂᒌ ᐅᑲᔅᒋᐦᐅᐧᐃᓂᐧᐋᐤᐦ ᐧᐄᔓᐧᐁᐧᐃᓐ 

•	 ᓂᓂᑑᒋᔅᒉᔨᐦᑌᓈᓐ ᐊᓂᔫ ᐁ ᐯᒋ ᐧᐄᐦᑕᐦᐧᑳᐤ ᐊᐧᐁᓂᒌ ᒉᐧᑳᔫ 
ᒣᑯᔥᑳᑌᔨᐦᑕᒥᐦᐄᑯᐧᑖᐤ ᐅᐦᒋ ᒋᔐᐅᒋᒫᐤ ᐧᐄᔓᐧᐁᐧᐃᓐᐦ, ᑲᔦ ᐧᐄᔓᐧᐁᐅᓯᓇᐦᐄᑲᓐᐦ 
ᑲᔦ ᓇᓈᐦᑰ ᐧᐄᒋᐦᐄᐧᐁᐧᐃᓐᐦ ᐊᓂᑌ ᐁ ᐋᔨᒨᒫᑲᓅᐧᑖᐤ ᒋᐹ ᐃᔑ ᐧᐄᒋᐦᐋᑲᓄᐧᐃᒡ 
ᐊᐧᐁᓂᒌ ᐁᒌ ᐧᐊᓂᑑᑕᐧᐋᑲᓅᐧᑖᐤ ᑲᔦ ᒫᒃ ᐊᓂᒌ ᐁᒌ ᔖᐳᔥᑲᐦᐧᑳᐤ ᑖᓐ ᑳ ᐃᔑ 
ᐧᐊᓂᑑᑕᐧᐋᑲᓅᐧᑖᐤ

•	 ᓂᐧᐋᐧᐄᐦᑕᒧᐧᐋᓈᓂᒡ ᑖᓂᑌ ᒉᒋ ᐅᐦᒋ ᐧᐄᒋᐦᐋᑲᓅᐧᑖᐤ ᐊᐧᐁᓂᒌ ᐁ ᐃᐦᑕᑯᓂᔨᒡ 
ᒉᐧᑳᔫ ᐁᒌᔑ ᐧᐊᓂᑑᑕᐧᐋᑲᓅᐧᑖᐤ ᐅᑕᐦ ᑳᓇᑖ ᑳ ᐃᐦᑖᐧᑖᐤ  

2.	 ᓂᐧᐄ ᒋᔅᒉᔨᐦᑕᒥᐦᐋᓈᓂᒡ ᐊᐧᐁᓂᒌ ᐆ ᐁ ᐃᐦᑎᔮᐦᒡ…

•	 ᓂᐧᐋᐧᐄᐦᑕᒧᐧᐋᓈᓂᒡ ᐅᑕᐦ ᑳᓇᑖ ᑳ ᐃᐦᑖᐧᑖᐤ ᐊᐧᐁᓂᒌ ᑖᓐ ᐁ ᐄᑖᐸᑎᓯᔮᐦᒡ 
ᑲᔦ ᐁ ᐃᔑᓈᑯᐦᒡ ᓂᑕᑐᔅᒉᐧᐃᓂᓈᓐ 

•	 ᐊᓂᒌ ᐧᐄᔓᐧᐁᐅᓯᓇᐦᐄᑲᓐᐦ ᑳ ᐅᔑᐦᑖᐧᑖᐤ ᒉᒌ ᒋᔅᒉᔨᐦᑕᐦᐧᑳᐤ ᐊᓂᔫᐦ 
ᒉᐧᑳᔫᐦ ᓀᑐᐧᐁᔨᐦᑕᒥᔨᐧᑖᐤᐦ ᑲᔦ ᒣᑯᔥᑳᑌᔨᐦᑕᒥᐦᐄᑯᔨᒡ ᐊᓂᔫ ᐊᐧᐁᔫᐦ ᑳ 
ᐧᐊᓂᑑᑕᐧᐋᑲᓄᔨᒡ

3.	 ᓂᐧᐄᐦᑕᒧᐧᐋᓈᓂᒡ ᑖᓐ ᒋᐱᐦᒌ ᐃᐦᑑᒡ…

•	 ᓂᓈᓂᑑ ᒋᔅᒉᔨᐦᑌᓈᓐ ᑖᓂᔫᐦ ᐊᓂᔫᐦ ᐊᑐᐧᐋ ᐧᐄᔓᐧᐁᐧᐃᓐᐦ, ᑲᔦ ᐧᐄᒋᐦᐄᐧᐁᐧᐃᓐᐦ 
ᑲᔦ ᒫᒃ ᐧᐄᔓᐧᐁᐅᓯᓇᐦᐄᑲᓐᐦ ᐁᑳ ᐧᐄᒋᐦᐄᑯᐧᑖᐤ ᐊᓂᒌ ᐊᐧᐁᓂᒌ ᐁᒌ 
ᐧᐊᓂᑑᑕᐧᐋᑲᓅᐧᑖᐤ

•	 ᓂᐧᐄᐦᑌᓈᓐ ᐊᑐᐧᐋ ᑎᐯᔨᐦᒋᒉᓰᓈᐦᒡ ᐊᓂᐦᐄᐦ ᐧᐄᔓᐧᐁᐧᐃᓐᐦ, 
ᐧᐄᔓᐧᐁᐅᓯᓇᐦᐃᑲᓐᐦ ᑲᔦ ᒉᐧᑳᔫᐦ ᐯᒦᐦᑳᑲᓅᐦᐧᑳᐤ ᒉᒌ ᐄᔑᓈᑯᐦᐧᑳᐤ ᐁ 
ᐧᐄᒋᐦᐄᑯᐧᑖᐤ ᐊᓂᒌ ᑳ ᐧᐊᓂᑑᑕᐧᐋᑲᓅᐧᑖᐤ  

ᒉᒄ ᑲᔅᒋᐦᐅᐧᐃᓐᐦ ᐁ 
ᐊᔮᔮᓐ ᐅᐦᒋ ᐊᓐ 
ᐧᐄᔓᐧᐁᐧᐃᓐ ᑳᓇᑖ ᑳ 
ᐧᐊᓂᑑᑕᐧᐋᑲᓅᐧᑖᐤ 
ᐅᑲᔅᒋᐦᐅᐧᐃᓂᐧᐋᐤᐦ ?

ᐆ ᒫᒃ ᐧᐄᔓᐧᐁᐧᐃᓐ ᒉ ᐧᐄᒋᐦᐄᑯᐧᑖᐤ ᑳ ᐧᐊᓂᑑᑕᐧᐋᑲᓅᐧᑖᐤ ᐁᑯᑦ ᐧᐁᐦᒋᐸᔨᒡ 
ᑲᔅᒋᐦᐅᐧᐃᓂᔫ ᒉᒌ ᐊᔮᐧᑖᐤ:

1.	 ᐁᐧᐄ ᓂᑑ ᒋᔅᒉᔨᐦᑕᐦᐧᑳᐤ ᒉᐧᑳᔫ

•	 ᐊᓂᒌ ᐁᒌ ᐧᐊᓂᑑᑕᐧᐋᑲᓅᐧᑖᐤ ᐊᔮᐅᒡ ᑲᔅᒋᐦᐅᐧᐃᓂᔫ ᒉᒌ ᑲᐧᑫᒋᒫᐧᑖᐤ ᒉᐧᑳᔫ 
ᐊᓂᔫᐦ ᐧᐃᔮᔅᑯᓂᒉᐧᐃᓂᔫ ᑳ ᐋᐸᑎᓰᐦᑲᐦᑕᒥᔨᐧᑖᐤ   ᐊᓂᑌ ᒣᐧᑳᒡ ᐁ ᐱᒥᐸᔨᔨᒡ 
ᒫᑯᓇᐧᐁᓲᒡ ᐁ ᓂᑑ ᒋᔅᒉᔨᐦᑕᐦᐧᑳᐤ, ᒫᒃ ᒣᐧᑳᒡ ᐧᐃᔮᔅᑯᓂᒉᐅᑲᒥᑯᐦᒡ ᐁ ᐱᒦᐦᑳᑲᓅᐦᒡ, 
ᐁ ᐧᐃᔮᔅᑯᓂᒑᓅᐦᒡ ᒫᒃ ᓇᓈᐦᑰ ᐁ ᐊᑎ ᐃᐦᑕᑯᐦᒡ ᑯᐃᔅᑯᓇᐧᐁᐧᐃᓐ᙮ ᐊᔮᐅᒡ ᑲᔦ 
ᑲᔅᒋᐦᐆᐧᐃᓂᔫ ᑲᐧᑫᒋᐦᒉᔨᒧᐧᑖᐧᐁᓂᒡ ᒉᒌ ᐧᐄᐦᑕᒧᐧᐋᑲᓅᐧᑖᐤ ᑖᓐ ᓇᓈᐦᑰ ᐁ 
ᐃᔑᓈᑯᐦᒡ ᐊᓂᑌ ᒉᒌ ᐅᐦᒋ ᐧᐄᒋᐦᐋᑲᓅᐧᑖᐤ ᐊᓯᒡ ᐊᓐ ᐁ ᐃᐦᑕᑯᐦᒡ ᐁ ᐃᐦᑎᓈᓅᐦᒡ 
ᑳᐤ ᐁᐧᐄ ᒥᔫᐸᔨᐦᑖᑲᓅᐦᒡ ᒉᐧᑳᓐ᙮ 

2.	 ᒥᔪᑲᓇᐧᐁᔨᒧᐧᐁᐧᐃᓐ

•	 ᐊᔮᐅᒡ ᑲᔅᒋᐦᐆᐧᐃᓂᔫ ᐊᓂᒌ ᑳ ᐧᐊᓂᑑᑕᐧᐋᑲᓅᐧᑖᐤ ᒉᒌ ᒥᔫᓈᓈᑲᒋᐦᐋᑲᓅᐧᑖᐤ 
ᒣᐧᑳᒡ ᐁ ᐱᒥᐸᔨᓂᔨᒡ ᐧᐃᔮᔅᑯᓂᒉᐧᐃᓂᒡ ᐁᐧᐄᔑ ᒥᔫᐸᔨᐦᐋᑲᓅᐧᑖᐤ᙮   

2015 ᑳ ᐃᒋᔅᑌᒡ ᐊᔅᒌᐅᒋᐦᑖᓱᓐ ᑳᓇᑖ 
ᒋᔐᐅᒋᒫᐤ ᒌ ᐸᒋᔥᑎᓇᒻ ᐅᔫ ᑳᓈᑖ ᑳ 
ᐧᐊᓂᑑᑕᐧᐋᑲᓅᐧᑖᐤ ᐅᑲᔅᒋᐦᐅᐧᐃᓂᐧᐋᐤᐦ 
ᐧᐄᔓᐧᐁᐧᐃᓂᔫ᙮ ᒌ ᒋᔅᑎᒫᐧᐁᔨᐦᑖᑯᓐ ᒫᒃ ᐆ 
ᒉᒌ ᐃᐦᑕᑯᐦᒡ ᐁ ᐃᔑᓈᑯᐦᒡ ᐧᐄᔓᐧᐁᐧᐃᓐ 
ᒉ ᐧᐄᒋᐦᐄᑯᐧᑖᐤ ᐊᐧᐁᓂᒡ ᐁᑳ ᑯᐃᔅᒄ 
ᐃᐦᑑᑕᐧᐋᑲᓅᐧᑖᐧᐁᓂᒡ ᐁᑎᑑ ᒉ 
ᓲᐦᒋᐸᔨᔨᒡ ᐅᐯᐦᑖᑯᓯᐧᐃᓂᐧᐋᐤ ᐊᓂᑌ 
ᐧᐃᔮᔅᑯᓂᒉᐧᐃᓂᐦᒡ ᐃᔑ᙮

3.	 ᐧᐄᒋᐦᐄᐧᐁᐧᐃᓐ

•	 ᐊᔮᐅᒡ  ᑲᔅᒋᐦᐆᐧᐃᓂᔫ ᐊᓂᒌ ᑳ ᐧᐊᓂᑑᑕᐧᐋᑲᓅᐧᑖᐤ ᒉᒌ ᐧᐄᐦᑕᐦᐧᑳᐤ ᑖᓐ ᐁ 
ᐃᑌᔨᐦᑕᒥᐦᐄᑯᐧᑖᐤ ᒉᐧᑳᔫ ᑲᔦ ᒉᒌ ᐅᑎᓂᑲᓄᔨᒡ ᐊᓂᔫ ᑳ ᐃᔑ ᐧᐄᐦᑕᐦᐧᑳᐤ ᐃᔅᑯᑕᒃ 
ᐧᐃᔦᔨᐦᑕᐦᐧᑳᐧᐁᓂᒡ ᒉᐧᑳᔫ ᐊᓂᒌ ᐧᐃᔮᔅᑯᓂᒉᐅᒋᒫᐅᒡ ᐊᓂᑕ ᒉ ᑖᐦᑲᐦᐆᑌᔨᒡ 
ᐅᑲᔅᒋᐦᐆᐧᐃᓂᔫ᙮

4.	 ᒋᑲᒌ ᑲᐧᑫᒋᐦᒉᔨᒨᒡ ᒉᒌ ᑎᐸᐦᐊᒧᐧᐋᑲᓅᐧᑖᐤ

•	 ᐊᓂᒌ ᑳ ᐧᐊᓂᑑᑕᐧᐋᑲᓅᐧᑖᐤ ᐊᔮᐅᒡ ᑲᔅᒋᐦᐆᐧᐃᓂᔫ ᒉᒌ ᑲᐧᑫᒋᒫᐧᑖᐤ ᐧᐃᔮᔅᑯᓂᒉᓲ 
ᒉᒌ ᐅᔥᑖᔨᒡ ᒪᓯᓇᐦᐄᑲᓂᔫ ᐁ ᐃᒋᔥᑌᔨᒡ ᐊᓂᑕ ᒉᒌ ᑎᐸᐦᐊᒧᐧᐋᑲᓅᑦ ᐊᓐ ᑳ 
ᐧᐊᓂᑑᑕᐧᐋᑲᓅᑦ᙮ ᑳ ᐃᐦᑑᑖᑲᓄᔨᐧᑫ ᒫᒃ ᐅᔫ ᑳ ᐃᔑ ᓂᑕᐧᐁᔨᐦᑕᐦᒃ ᐁᑳ ᒫᒃ ᐅᐦᒋ 
ᑎᐸᐦᐊᒧᐧᐋᑲᓅᐧᑫ, ᐊᓐ ᑳ ᐧᐊᓂᑑᑕᐧᐋᑲᓅᑦ ᐧᐃᔮᔅᑯᓂᒉᐅᑲᒥᑯᐦᒡ ᒋᑲᒌ ᐲᐦᑕᑲᑖᐤ 
ᐊᓂᑌ ᐧᐁᐦᒌᑦ ᐄᑌᐦᒉ ᒉᒌ ᐅᐦᒋ ᒥᔫᐸᔨᐦᑖᑲᓄᔨᒡ᙮  

ᐁᐧᐄ ᒥᔫᐸᔨᐦᑖᑲᓅᐦᐧᑳᐤ ᐊᓂᔫᐦ ᐧᐁᔥᑕᐧᐁᔨᐦᑕᒥᐦᐄᐧᐁᐧᑳᐤ ᒉᐧᑳᔫᐦ

ᐁ ᐃᑌᔨᐦᑕᒧᐧᐊᓀ ᐁᑳ ᐅᐦᒋ ᒌᐦᑳᔮᐸᐦᑖᑲᓅᐦᐧᑳᐤ ᒋᑲᔅᒋᐦᐆᐧᐃᓐᐦ ᐁᒌ ᐧᐊᓂᑑᑖᑯᔨᓐ ᒫᒃ, 
ᒋᑲᒌ ᐋᔨᒨᑌᓐ ᐁ ᐅᔥᑕᐧᐁᔨᐦᑖᒥᐦᐄᑯᔨᓐ ᐆ᙮ ᐁᑳ ᒋᔅᒉᔨᐦᑕᒪᓀ ᐊᐧᐁᓐ ᒉ ᐧᐄᐦᑕᒨᑦ ᓂᔮᓐ 
ᒋᑲᒌ ᐧᐄᒋᐦᐄᑎᓈᓐ᙮

ᐁᑳ ᓇᐦᐁᔨᐦᑕᒪᓀ ᑖᓐ ᑳ ᐃᔑ ᒥᔫᐸᔨᐦᑖᑲᓅᐦᒡ ᐊᓐ ᒉᐧᑳᓐ ᑳ ᐧᐄᐦᑕᒪᓐ ᐁ 
ᐅᔥᑕᐧᐁᔨᐦᑕᒥᐦᐄᑯᔨᓐ ᒫᒃ ᐁ ᐃᑌᔨᐦᑕᒧᐧᐊᓀ ᐁᑳ ᑯᐃᔅᒄ ᐅᐦᒋ ᐃᐦᑑᑖᑯᔨᓐ ᓂᔮᓐ 
ᒉᐯᒋ ᐊᔨᒥᐦᐄᔮᐦᒡ᙮ ᒥᓯᐧᐁ ᓂᑲ ᐃᐦᑎᓈᓐ ᐧᐄᐸᒡ ᒉᒌ ᒥᔫᐸᔨᐦᑖᔮᐦᒡ ᐊᓐ ᒉᐧᑳᓐ ᑳ 
ᐅᔥᑕᐧᐁᔨᐦᑕᒥᐦᐄᑯᔨᓐ ᑲᔦ ᒋᔮᒻ ᓂᑲ ᐃᔑ ᐋᐸᑎᓰᐦᑲᐦᑌᓈᓐ᙮    

ᒫᐅᑌᐦ ᒉᒌ ᐅᐦᒋ ᐯᒋ ᐊᔨᒥᐦᐄᔮᐦᒡ

Website: victimsfirst.gc.ca 

ᑖᐦᑳᐱᐦᒉᓂᑲᓐ (ᓂᒻ ᒋᑲ ᑎᐸᐦᐄᒉᓐ): 1-866-481-8429

ᑳᒪᓯᓇᐦᐄᒉᐸᔨᐦᒡ: 1-877-644-8385

ᑳᒋᔑᐸᔨᐦᒡ ᒪᓯᓇᐦᐋᒫᒉᐧᐃᓐ: victimsfirst@ombudsman.gc.ca

ᒫᐅᑌᐦ ᒉᒌ ᐃᑎᔑᐦᐊᒪᓐ ᒋᒪᓯᓇᐦᐄᑲᓐ:  
Office of the Federal Ombudsman for Victims of Crime  
P.O. Box 55037  
Ottawa, Ontario  K1P 1A1

Twitter: @OFOVC

Facebook: Facebook.com/OFOVC 

ᒋᓂᑐᐧᐁᔨᐦᑌᓐ ᐋ ᒉᒌ ᐃᑎᔕᐦᐊᒫᑖᐦᒡ ᓂᑎᐹᒋᒨᓯᓇᐦᐄᑲᓂᓈᓐ?  

